
	N ՊՀ-Պ-01

	Հայաստանի Գործատուների Հանրապետական Միությունը (այսուհետ նաև' Միություն) քննարկել է իրավական ակտերի նախագծերի հրապարակման միասնական կայքում' e-draft.am ներկայացված' «Հայաստանի Հանրապետության կառավարության 2017 թվականի հոկտեմբերի 5-ի N 1260-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը (այսուհետ նաև' նախագիծ), որի խնդրահարույց դրույթների վերաբերյալ ստորև ներկայացնում է իր մտահոգություններն ու առաջարկությունները:
[bookmark: _GoBack]Նախագծով առաջարկվող նոր կարգավորումները նախատեսվում է տարածել 2024 թվականի հունվարի 1-ից հետո ծագած իրավահարաբերությունների վրա, մինչդեռ, Միության կարծիքով, նախագծով առաջարկվող ոչ բոլոր կարգավորումները կարող են ունենալ հետադարձ ուժ, քանի որ դրանք խստացնող կամ հարկ վճարողների իրավական վիճակը վատթարացնող բնույթ ունեն (հիմք' «Նորմատիվ իրավական ակտերի մասին» ՀՀ օրենքի 23-րդ հոդվածի 2-րդ մաս և 28-րդ հոդվածի 2-րդ մաս):
Ստորև ներկայացնում ենք նախագծով առաջարկվող այն իրավակարգավորումները, որոնք կարող են տարածվել միայն որոշումն ուժի մեջ մտնելուց հետո ծագող իրավահարաբերությունների վրա:
1. Նախագծի 6-րդ կետի համաձայն' դրամարկղային մուտքի և (կամ) ելքի օրդերների վերաբերյալ տվյալները էլեկտրոնային դրամարկղային գրքում գրանցելու ժամկետը նախատեսվում է սահմանափակել 5 աշխատանքային օրով, մինչդեռ ներկայումս գործող' Հայաստանի Հանրապետության կառավարության 2017 թվականի հոկտեմբերի 5-ի N 1260- Ն որոշմամբ հաստատված կարգի (այսուհետ նաև' գործող կարգ) 32-րդ և 33-րդ կետերով սահմանված է դրամարկղային մուտքի և (կամ) ելքի օրդերների վերաբերյալ տվյալները էլեկտրոնային դրամարկղային գրքում գրանցելու ավելի երկար ժամկետ' տվյալ ամսվան հաջորդող որևէ աշխատանքային օր, բայց ոչ ուշ մինչև տվյալ աշխատանքային օրվա ընթացքում էլեկտրոնային դրամարկղային գրքում կանխիկ դրամի մուտքագրման կամ ելքագրման վերաբերյալ գրանցում կատարելը:
2. Սույն գրության 1-ին կետում նշված հիմնավորումներով չի կարող հետադարձ ուժ տրվել նաև նախագծի 9-րդ կետով նախատեսվող կարգավորմանը, այն է' նախագծի 6-րդ կետով սահմանված ժամկետից (5 աշխատանքային օր) ուշ դրամարկղային մուտքի և
(կամ) ելքի օրդերների վերաբերյալ տվյալները էլեկտրոնային դրամարկղային գրքում գրանցելը էլեկտրոնային դրամարկղային գրքի վարման կանոնների խախտում համարելը, որի կատարման համար սահմանված է պատասխանատվություն:
3. Նախագծի 7-րդ կետի համաձայն' հարկ վճարողի կողմից յուրաքանչյուր ամսվա համար մինչև այդ ամսվան անմիջապես հաջորդող ամսվա վերջին օրը ներառյալ էլեկտրոնային դրամարկղային գրքում կանխիկ դրամի մուտքագրումների և ելքագրումների գրանցումների վերաբերյալ վերջնական ամփոփում չկատարելու դեպքում, յուրաքանչյուր ամսվա վերջնական ամփոփումը կատարվում է համակարգի կողմից ինքնաշխատ ՚ այդ ամսվան անմիջապես հաջորդող ամսվա վերջին օրը: Մինչդեռ, գործող կարգով էլեկտրոնային դրամարկղային գրքում կանխիկ դրամի մուտքագրումների և ելքագրումների գրանցումները համակարգի կողմից ինքնաշխատ ամփոփելու կարգավորումներ սահմանված չեն և, գործող կարգի 33-րդ կետին համապատասխան, դրանք վերջնական ամփոփվում են յուրաքանչյուր ամիսը մեկ անգամ' ամսվա վերջին օրվա դրությամբ, տվյալ ամսվան հաջորդող որևէ աշխատանքային օրվա ընթացքում, բայց ոչ ուշ մինչև տվյալ աշխատանքային օրվա ընթացքում էլեկտրոնային դրամարկղային գրքում կանխիկ դրամի մուտքագրման կամ ելքագրման վերաբերյալ գրանցում կատարելը:
Ստացվում է, որ այս կարգավորմանը հետադարձ ուժ տալու դեպքում համակարգի կողմից ինքնաշխատ կամփոփվեն այնպիսի ամիսներ, որոնց համար գործող կարգավորումներով նախատեսված է ավելի ուշ ամփոփման հնարավորություն: Բնականաբար, հարկ վճարողն, առաջնորդվելով գործող կարգավորումներով, չէր կարող կանխատեսել, որ հետագայում կսահմանվեն այնպիսի կարգավորումներ, որոնք կսահմանափակեն գործող կարգով սահմանված իր իրավունքներն իրացնելու հնարավորությունը:
Հաշվի առնելով վերոգրյալը' առաջարկում ենք նախագծով նախատեսվող վերոնշյալ իրավակարգավորումները տարածել որոշումն ուժի մեջ մտնելուց հետո ծագող իրավահարաբերությունների վրա:
	Ընդունվել է
Նախագծով նախատեսվող կարգավորումների կիրառության ժամկետները վերանայվել են։ 
Նախագծով հետադարձ ուժ է նախատեսվում միայն այն կարգավորումների մասով, որոնք վերաբերում են դրամարկղային գրքում կատարված սխալ գրանցումների ուղղմանը։



